IZVJEŠTAJ O RADU
INSTITUTA ZA ISTORIJU U SARAJEVU
U 2003. GODINI
I AKTIVNOSTI INSTITUTA U CJELINI

U prošloj, 2003.godini, Institut za historiju u Sarajevu djelovao je, kao i nekoliko prethodnih godina, u uvjetima veoma ograničenih materijalnih mogućnosti i sa neriješenim problemom vlasništva nad prostorijama u kojima sada djeluje, što stvara izvjesnu nesigurnost u radu. S tim u vezi, prostorije Instituta su tokom 2003. sedam puta bile meta razbojnika i pljačkaša. U dva navrata uspjeli smo identificirati počinioce tih krivičnih djela, te jedanput vratiti veliku količinu knjiga koje su bile ukradene iz naše Biblioteke. Zbog sudskog spora koji se vodi u vezi sa statusom zgrade, kao i izostanka finansijske podrške, nismo u stanju fizički zaštititi zgradu, čime je znatno ugrožena imovina Instituta.

Uprkos takvim problemima, Institut je djelomično podmladio svoj naučni kadar angažiranjem tri mlada asistenta. Prilikom angažiranja asistenata primijenjen je princip angažiranje na određeno vrijeme sa tačno preciziranim obavezama i rokovima (asistenti su angažirani na dvije godine, uz obavezu upisa i završetka postdiplomskog studija, te predviđena jedna dodatna godina za završetak magistarske radnje). Ističemo činjenicu da za angažiranje novih asistenata Institut nije dobio nikakva dodatna sredstva nadležnog Ministarstva.

Najznačajnije aktivnosti u 2003. godini, a realizirane su angažiranjem Instituta u cjelini, vezane su za nekoliko međunarodnih naučnih skupova. U suorganizaciji sa Hrvatskim institutom za povijest iz Zagreba, u Sarajevu je 30. aprila organiziran međunarodni naučni kolokvij o temi Bilinopoljska abjuracija 1203. (referati sa ovoga kolokvija su objavljeni u Prilozima br. 32). Drugi veliki skup o temi Fenomen "krstjani" u srednjovjekovnoj Bosni i Humu, organiziran u suorganizaciji Instituta za istoriju i Hrvatskoj instituta za povijest, održan je u Zagrebu 23-24. oktobra 2003. godine (referati sa ovoga skupa pripremaju se za štampanje u posebnom Zborniku). Treći veliki međunarodni skup organiziran je 23. i 24. novembra 2003. u suorganizaciji Instituta za istoriju, Akademije nauka i umjetnosti Bosne i Hercegovine, Filozofskog fakulteta, Arhiva BiH i Historijskog muzeja o temi Bosna i Hercegovina prije i poslije ZAVNIBiH-a. Referati sa ovoga skupa se, također, pripremaju za štampu.

Osim naučnih skupova Institut je 13. maja 2003. organizirao poseban naučni dijalog o temi Bosanci u Sloveniji u 20. i početkom 21. stoljeća. Institut je inicirao dva Dijaloga historičara iz BiH uz sudjelovanje historičara iz Hrvatske i Srbije i Crne Gore, koji su se održavali pod pokroviteljstvom Friedrich Naumann Stiftung. Prvi dijalog je organiziran je u Banjoj Luci 17. i 18. maja, a drugi u Mostaru 24-26. oktobra. Referati sa dijaloga u Mostaru su objavljeni u posebnom Zborniku pod naslovom Naučni skup Historiografija u Bosni i Hercegovini od 1990. do 2003. godine. Sarajevo 2003.

Izdavačka djelatnost Instituta, i pored iznimno teške finansijske situacije, odvijala se povoljno. Po prvi put u historiji Instituta u jednoj godini su objavljena dva broja časopisa Prilozi (brojevi 31. i 32), objavljen je poseban zbornik pod nazivom Historijski mitovi na Balkanu, dok su tri knjige objavljene u suizdavaštvu [sa Bošnjačkim institutom objavljena je knjiga dr. Ibrahima Kemure Značaj i uloga "Narodne uzdanice" u društvenom životu Bošnjaka (1923.-1945); sa HKD Napredak objavljena je knjiga dr. Tomislava Išeka Mjesto i uloga HKD "Napredak" u kulturnom životu Hrvata Bosne i Hercegovine (1903.-1918.), te sa Hrvatskim institutom za povijest iz Zagreba knjiga dr. Husnija Kamberovića Begovski zemljišni posjedi u Bosni i Hercegovini (1878-1918)]. Još dvije knjige su pripremljene za štampu i njihov izlazak u naučnu javnost se očekuje krajem februara i početkom marta 2004. godine (knjiga Bosanskohercegovački gradovi na razmeđu 19. i 20. stoljeća, autora dr. Iljasa Hadžibegovića, i knjiga Ratno školstvo u Sarajevu (Treća gimnazija 1992-1995), autora Davida M. Bermama). Saradnici Instituta su u 2003. godini objavili ukupno tri knjige, 26 članaka i rasprava, te 27 prikaza knjiga i časopisa.

Osim štampanja, Institut je organizirao 5 predstavljanja knjiga [Prilozi br. 31; knjige Franje Šanjeka Bosansko-humski krstjani u povijesnim vrelima (13-15. stoljeće); dr. Ive Goldsteina Hrvatska povijest; dr. Ibrahima Kemure Značaj i uloga "Narodne uzdanice" u društvenom životu Bošnjaka (1923.-1945), i dr. Tomislava Išeka Mjesto i uloga HKD "Napredak" u kulturnom životu Hrvata Bosne i Hercegovine (1903.-1918.)].

Za svoju djelatnost Institut tokom 2003. nije imao dovoljne podrške od nadležnoga Ministarstva. Napominjemo da nijedan projekat koji je Institut kandidirao kod Kantonalnoga ministarstva nauke i obrazovanja nije dobio podršku, ali ističemo činjenicu da smo imali dobru suradnju sa Univerzitetom u Oslu, te ambasadama nekih zemalja u Bosni i Hercegovini koje su nam pružale podršku. Također, ističemo činjenicu da je Institut u suradnji sa Inštituom za narodnostna vprašanja iz Ljubljane konkurirao kod Ministarstva vanjskih poslova Bosne i Hercegovine i Ministarstva vanjskih poslova Slovenije sa projektom Bosanci u Sloveniji – Slovenci u Bosni, koji će se realizirati tokom 2004. i 2005. godine. Ovo je prvi projakat koji će se realizirati u Institut za istoriju poslije rata na kojem će biti angažirani i suradnici izvan Federacije Bosne i Hercegovine (jedan od sudionika na ovom projektu je iz Banje Luke). Važno je podcrtati da je Institut ove godine aktivirao svoju web stranicu, na kojoj prezentiramo svoje aktivnosti. Takav potez se pokazao veoma korisnim, budući da su na taj način međunarodni znanstveni krugovi mogli puno saznati o radu Instituta, što dokazuju i brojni uspostavljeni kontakti.

U realizaciji Programa rada Instituta za 2003.godinu učestvovalo je 19 uposlenika (13 naučnih i stručnih saradnika i 6 u sekretarijatu).

II PREGLED REALIZACIJE POJEDINAČNIH NAUČNIH I STRUČNIH ZADATAKA SARADNIKA INSTITUTA

1. Dr. Husnija Kamberović , naučni saradnik – direktor Instituta

· Rukovodio radom Instituta, predsjedavao sjednicama Naučnoga vijeća Instituta i Redakcijom časopisa "Prilozi" 

· Radio na kadrovskog osposobljavanju Instituta, 

· Kao glavni i odgovorni urednik izdanja Instituta pripremio za štampu jedan broj časopisa; Zbornik radova Historijski mitovi na Balkanu; Bosanskohercegovački gradovi na razmeđu 19. i 20. stoljeća – autora dr. Iljasa Hadžibegovića, i Ratno školstvo u Sarajevu – autora Davida M. Bermana. 

· Organizirao promocije knjiga i naučnih skupova u ime Instituta za istoriju. 

· Uspostavljao međunarodnu saradnju Instituta. 

Sa referatima sudjelovao na nekoliko međunarodnih skupova:

· Na skupu "Bošnjački identitet u XX stoljeću" podnio referat pod naslovom: Uloga socijalne elite u građenju i očuvanju bošnjačkog identiteta u 20. stoljeću 

· Na skupu "Bosna i Hercegovina prije i nakon ZAVNOBIH-a" podnio referat pod naslovom Karakteristike društva u Bosni i Hercegovini neposredno nakon Drugog svjetskog rata 

· Na Dijalogu historičara u Mostaru podnio referat pod naslovom Glas za bosanskohercegovačku historiografiju 

Objavljeni radovi:

I Knjige:

· Begovski zemljišni posjedi u Bosni i Hercegovini od 1878. do 1918. godine. Zagreb-Sarajevo 2003. 

II. Članci:

· Zemljoposjednička elita u Bosni i Hercegovini na prijelazu iz 19. u 20. stoljeće. Hereditas rerum Croaticarum ad honorem Mirko Valentić. Zagreb 2003, str. 207-216. 

· Nova istraživanja o strukturi zemljišnih posjeda u Bosni i Hercegovini u vremenu austrougarske uprave. U: Naučni skup: Istorijska nauka o Bosni i Hercegovini u razdoblju 1990.-2000. ANUBiH, Posebna izdanja, knjiga CXX, Odjeljenje društvenih nauka, knjiga 36. Sarajevo 2003, str. 161-174. 

· Pripreme za Kongres. U: Almanah 1992.-2002. Izd. Vijeće Kongresa bošnjačkih intelektualaca. Priredio i uredio Fadil Ademović. Sarajevo 2003, str. 45-47. 

· "Turci" i "kmetovi" – mit o vlasnicima bosanske zemlje. U: Historijski mitovi na Balkanu: zbornik radova. Izdavač: Institut za istoriju, Sarajevo 2003, str. 67-84. 

· Husein-kapetan Gradaščević. Bosanski velikan. U: Korak. Glasilo Udruženja građana za zaštitu tekovina borbe za BiH. Godina I, br. 3, juli-septembar 2003, str. 37-39. 

· Glas za bosanskohercegovačku historiografiju. U: Naučni skup Historiografija u Bosni i Hercegovini od 1990. do 2003. godine. Sarajevo 2003, str. 5-9. 

III Prikazi

· Damir Agičić: Hrvatsko-češki odnosi na prijelazu iz XIX. u XX. stoljeće, Zagreb 2000. u: Prilozi. Institut za istoriju, br. 31, Sarajevo 2002, str. 220 – 222. 

· Zoran Grijak: Politička djelatnost vrhbosanskog nadbiskupa Josipa Stadlera, Zagreb 2001. u: Prilozi. Institut za istoriju, br. 31, Sarajevo 2002, str. 265 – 268. 

· Jerzy Holzer: Komunizam u Evropi. Povijest pokreta i sustava vlasti. Zagreb 2002. u: Prilozi. Institut za istoriju, br. 31, Sarajevo 2002, str. 248 – 250 

· Grijak, Zoran, Politička djelatnost vrhbosanskog nadbiskupa Josipa Stadlera, Zagreb 2001. U: Austrian History Yearbook 34 (2003)., pp. 342-343. 

· Emina Memija, Od slike do knjige. Iz historije pisma, štampe i biblioteke. Izdavač: Nacionalna i univerzitetska biblioteka Bosne i Hercegovine. Sarajevo 2003, str. 198. U: Prilozi. Institut za istoriju, br. 32, Sarajevo 2003, str. 362-363. 

SREDNJI VIJEK

2. Amir Kliko, stručni saradnik

· Upisao postdiplomski studij 

· Pohađao kurs talijanskog jezika 

· Prisustvovao naučnim skupovima koje je organizirao Institut 

· objavio prikaz knjige dr. Peje Ćoškovića Susret sa zagubljeno prošlošću. Područje bosanskogradiške općine u srednjemj vijeku. u: Prilozi, Institut za istoriju br. 32, str.353-355. 

OSMANSKI PERIOD

3. Ramiza Smajić, stručni saradnik

Naslov projekta: Gradovi Krčko-Ličkog sandžaka.

Rok: 2003.godina.

Projekat nije završen u predviđenom roku zbog preostalih obaveza na postidplomskom studiju, kao i zbog izmjene naslova teme magistarske radnje.

Na postdiplomskom studiju položena posljednja dva ispita:

· Historija Bosne od 15. do kraja 18. st. 

· Historija Osmanskog carstva sa osnovama historije civilizacije 

· Izrada magistarske radnje 

Nakon zaključenih ispitnih obaveza u maju 2003. god., saradnica je pristupila rješavanju prvenstveno administrativnih zahtjeva Filozofskog fakulteta u pogledu finansiranja postdiplomskog studija. Institut za istoriju se pobrinuo da budu izvršene uplate preostalih dugovanja. Neposredno prije toga, nakon iznesenog stava Naučnog vijeća Instituta o kompleksnosti teme pod nazivom Gradovi Krčko-Ličkog sandžaka, te razgovora sa profesorima, dr. Pelidijom i dr. Aličićem, dogovorena konačna tema magistarske radnje. Ona glasi: Društveno-političke prilike u Bosanskoj krajini prema djelima Muvekkita, Pečevije i Naime. Usporedbe sa narodnom tradicijom.

Nakon uvida u izvore i literaturu saradnica je sačinila prijavu teze prema zahtjevima Službe za postdiplomske studije i predočila ju profesorima sa Odsjeka za historiju i dostavili Službi.

Suštinu radnje čini slijedeće:

Prioritetna građa za elaboriranje teme su djela: Tarih (Historija 1520-1576) Ibrahima Alajbegovića Pečevije, Tarih-i Bosna (Historija Bosne) Salih Sidki Hadžihuseinović Muvekkita i Tarih Postoje određene komplikacije oko trećeg autora, Naime, s obzirom na to da u Istorijskom arhivu postoje tek dva toma njegovog djela, objavljenog u 19. stoljeću, na osmanskom jeziku. Tek smo prije izvjesnog vremena saradnica je uspjela doći do informacije da bi se preostali tomovi mogli naći u BiH. Uspije li steći uvid u preostali dio ovog izvora, saradnica će zaokružit rad koji u ovom momentu možda trpi zbog eventualnih propusta uslijed nekompletnosti trećeg osnovnog izvora.

Rad se bazira i na neobjavljenoj arhivskoj građi iz drugih fondova, prvenstveno Orijentalnog instituta u Sarajevu, nizu deftera, katastarskih popisa za Kliški, Krčki i Bosanski sandžak.

Tematske cjeline koje u sadašnjem obimu čine osnovu rada su slijedeće:

· Definisanje prostora Bosanske krajine, 

· Bosanska krajina u Osmanskom carstvu, 

· Društveno-političke prilike u Bosanskoj krajini prema Muvekkitu, Pečeviji i Naimi, 

· Odnos narodne tradicije i historijskih činjenica. 

S obzirom na složenost teme, nije napravljen definitivni raspored poglavlja, osim u slučajevima gdje značenjski proizilaze jedan iz drugog.

Objavljeni radovi: 

· Lejla Gazic - Ramiza Smajic, Manuscrits orientaux a Sarajevo u La tradition manuscrite en ecriture arabe, Revue des mondes musulmans et de la Mediterranee (RMMM), 99-100, La Calade: EDISUD, 2002, p.33-43 

· - Arapskim pismom do umjetnosti kaligrafije. - Beharistan, časopis za kulturu. Broj 9. - Zima 2003. - Str. 162-169 

· Dva zanimljiva berata iz prve polovine 17. stoljeća. Prilozi, Institut za istoriju br. 32, str. 251-259. 

· Posljednji gračanički sidžil. – God. 8. – Br. 16. – 2003. – Str. 38-47 

· Neki terminološki problemi u izučavanju osmanskog perioda historije Bosne i Hercegovine. Rad u: Zbornik ANUBiH sa naučnog skupa: Historiografija u Bosni i Hercegovini 1990-2000, 30. oktobar 2001, Sarajevo, 2003. - Str. 59-65 

Prikazi

· Olga Zirojević, Konvertiti - kako su se zvali, Almanah, Podgorica, 2001. Alahovi hrišćani, Republika, br. 282-283, Beograd, 1-30.4.2002. - Prilozi, 31, Institut za istoriju, str. 223-226 

· David Campbell: "Nacionalna dekonstrukcija: nasilje, identitet i pravda u Bosni"; izdavač: Međunarodni forum Bosna, Sarajevo 2003. - Oslobođenje, Sarajevo, godina LX, br. 20.285, četvrtak, 31.VII 2003., KUN, str. 6 

· Bernard Lewis: "Kulture u konfliktu: Kršćani, muslimani i jevreji u doba otkrića, Sarajevo: Ljiljan, 2002. - Znakovi vremena, časopis za filozofiju, religiju, znanost i društvenu praksu, Sarajevo, zima-proljeće 2003, vol. 6, dvobroj 18/19, str. 272-275 

· Emmanuel Todd: "Apres l'empire. Essai sur la decomposition du systeme americain", Paris: Gallimard, 2002. - Znakovi vremena, časopis za filozofiju, religiju, znanost i društvenu praksu, Sarajevo, zima-proljeće 2003, vol. 6, dvobroj 18/19, str. 276-280 

· Muharem Krzić: "Svjedočiti zločin i bosnoljublje", Sarajevo: Bošnjačka liga i Pokret za ravnopravnost, 2003. - Korak, Sarajevo, godina 1, juli-septembar 2003, br. 3, str. 72 

· Nikić, Andrija. Katolici u Sarajevu do 1918. Acta catholica Saraviensia usque ad annum 1918. - Mostar: Franjevačka knjižnica i arhiv, 2002. U: Prilozi, Institut za istoriju br. 32, str. 370-373. 

· Objavljen IN MEMORIAM. dr. Ibrahim Kemura, Beharistan, časopis za kulturu. - Dvobroj 10/11, proljeće-ljeto 2003. - Str. 217-219 

Učešće na seminaru i konferencijama:

· "Bosansko-dalmatinski dodiri: islamska komponenta", održan 27. juna 2003. god. u Međunarodnom forumu Bosna; voditelj: Josip Vrandečič 

· "The Churches in former Yugoslavia" (sa tri tematske cjeline: Religious Education/Religious Schoolbooks, Religious Minorities, Women and Religion/Women and Church), održana od 29. oktobra do 2. novembra 2003. god. u Münsteru, Deutchland. Izlaganje koje smo imali predviđeno je za objavljivanje u toku slijedeće godine. 

4. Hana Younis, stručni saradnik

· Upisala postdiplomski studij 

· pohađala kurseve turskoga jezika 

· Prisustvovala naučnim skupovima koje je organizirao Institut 

· istraživala periodiku i arhivsku građu u slijedeć6. im arhivima i bibliotekama: 

Arhiv BIH

· a. zbirka poklona i otkupa 

· b. dio Dragomanskog arhiva koji se nalazi mikrofilmovan ( dokumenti za period 18.st.) 

Istorijski arhiv Sarajevo

· a.porodični fond porodice :Fadilpašići, Kumašin, Zildžić, Bakarević, Mravovic 

· b.zbirka Acta Turcika –504 dokumenta 

· c.trgovacki defter Kumasin-Uzicanin-Kresevljakovic 

Orjentalni institut

· a. poklonjena zbirka ANUBIH : Sarajevski sidžili četiri broja, prevedeni fermani od 1800-1810, dokumenti franjevačkog samostana u Mostaru, izvještaji sanitarne komisije u Dubrovniku /kuga/ 2 knjige, pojedinačni dokumenti, sidžil Mihameda Mestvice, porodični fond tri porodice iz Mostara. 

Zemaljski Muzej

· a.literatura -7 knjiga građe 

· b.list "Bosna" 3 broja. 

Gazi Husrev-begova bivlioteka

· a.fond periodike : list "Bošnjak", "Novi Behar" , "Gajret", "Bosna". 

· b. zbirku pojedinačnih dokumenata : na arapskom i bosanskom jeziku. 

Nacionalna biblioteka

· a.zbirka periodike (nekoliko listova samo po nekoliko brojeva) 

Objavila prikaz časopisa Austrian istory Yearbook. U: Prilozi br. 32, Institut za istoriju, str. 422-425

AUSTROUGARSKI PERIOD

5. Edin Veladžić, stručni saradnik

· Upisan postdiplomski studij na Filozofskom fakultetu u Sarajevu 

· Čitanje stručnih tekstova, članaka i knjiga koji se odnose na period XIX stoljeća, 

· Učešće na stručnom seminaru u Zagrebu u periodu 08.-10.05.2003. godine. Semiar je organiziran od strane Euroclia, a odnosio se na probleme u izučavanju i podučavanju historije u Hrvatskoj u XIX stoljeću. 

· Aktivnosti sa predstavnicima Euroclia koji su boravili u Sarajevu u periodu od 18.05.-22.05.2003. godine. Organiziran je veći broj sastanaka (u hotelu Orijent sa profesorima historije, Danska ambasada, Institut za istoriju, Ministarstvo vanjskih poslova, Holandska ambasada), a tu je i rad na pripremama za formiranje asocijacije predavača historije u BiH. Dogovoren je i jedan seminar za 50-60 nastavnika i profesora historije iz BiH u septembru mjesecu u Sarajevu. 

· Učešć e na konferenciji historičara u Velikoj Britaniji, Univerzitet Warwick, 9-10. juli 2003. 

· Učešće na skupu – Dijalog znanstvenika: "Nezavisnost i sudbina manjina", Zagreb, 30. avgust 2003. 

· Organiziranje i rukovođenje seminarom za predavače historije pod radnim nazivom "Kakva očekivanja imamo vezano za učenje i podučavanje historije u Bosni i Hercegovini u XIX stoljeću", Sarajevo, Septembar 25-27.2003. 

· Organiziranje i rukovođenje drugim seminarom za predavače historije pod radnim nazivom «Kakva oč31. ekivanja imamo vezano za učenje i podučavanje historije u Bosni i Hercegovini, Hrvatskoj i Federaciji Srbije i Crne Gore», Sarajevo, Decembar 11-13, 2003. Seminar je imao međunarodni karakter i u njegovom radu sudjelovali su predstavnici Bosne i Hercegovine, Slovenije, Hrvatske, Federacije Srbije i Crne Gore, Makedonije, Estonije, Holandije i Rumunije. 

· Aktivnosti na organiziranju nastavnika i profesora historije i osnivanje asocijacije predavača historije pod nazivom «CLIO HIP BiH» 

· Završen prvi stepen kursa njemačkog jezika (G1) na Goethe insititu u Sarajevu 

· 38. Objavljen prikaz knjige Dževada Juzbašić39. a Politika i privreda u Bosni i Hercegovini pod austrougarskom upravom, u: Prilozi. Institut za istoriju, br. 32, sr. 364-369. 

· Rad na pisanju, korekcijama i pripremama za štampu udžbenika historije i historijske čitanke za drugi razred gimnazije (koautor) 

PERIOD IZMEĐU DVA SVJETSKA RATA (1918.-1941.)

6. Dr. Tomislav Išek, naučni savjetnik

Naslov projekta: Mjesto i uloga «Napretka» u kulturnom životu Hrvata Bosne i Hercegovine (1918.-1941.)

Rok: 1998-2003.godina

Zbog rada na objavljivanju knjige Mjesto i uloga Napretka u kulturnom životu Hrvata Bosne i Hercegovine (1902.-1918.) projekat nije završen u predviđenom roku.

Vezano za glavni projekt radio na građi «HNK Napredak» - Središnja uprava i pregledao građu do 1929. godine (zaključno)

OSTALE AKTIVNOSTI:

a) Objavljeni tekstovi

· Knjiga: «Mjesto i uloga Napretka u kulturnom životu Hrvata Bosne i Hercegovine (1902.-1918.) 

· Historiografija u Bosni i Hercegovini od 1990. do 2003. godine. Period između dva rata 1918-1941.). U: Naučni skup Historiografija u Bosni i Hercegovini od 1990. do 2003. godine. Sarajevo 2003, str. 23-32 

· Prikaz knjige dr Ive Goldsteina «Povijest Hrvatske», Zagreb 2003. (Prilozi, br. 32, Institut za istoriju, str. 342-346) 

b) Napisani tekstovi (neobjavljeni)

· Historiografija u Bosni i Hercegovini od 1990.-2003. godine (period između dva rata); 

· Kulturna društva u Bosni i Hercegovini u austrougarskom periodu (sintetič- ki prikaz) – za knjigu «Svjetlost Evrope u Bosni i Hercegovini», Izdanje Baybook 2003; 

· Sarajevo – grad suč- eljavanja tradicije i modernog na razmeđu XIX i XX stoljeć- a – za ediciju «Despić- i» - Muzeja grada Sarajeva; 

c) Ostale aktivnosti:

Znanstveni skupovi:

· Simpozij Vijeć- a Europe – «1945» (2.- 4. X 2003.)- «Europska dimenzija uč- enja povijesti» - Jalta (Ukrajina), tema: «Jugoslavija i Jaltska konferencija» 

· Seminar historič- ara u Mostaru (25.- 26.X 2003.), tema «Historiografija u BiH 1990-2003.» 

· Znanstveni skup «Antifašizam i savremenost», Beograd 26-28.XI 2003. 

· Predstavljanje knjiga: 

· Prilozi Instituta za istoriju btr. 31; 

· Dr Ivo Goldstein, Hrvatska povijest, Zagreb 2003. 

· Prisustvovao sastancima Redakcije «Priloga» i recenzirao radove po nalogu glavnog i odgovornog urednika 

· Učestvovao u realizaciji programa rada Odsjeka za istoriju Filozofskog fakulteta u Tuzli 

· Učestvovao u radu Savjeta «Muzeja sarajevskog atentata» (10 sjednica) i Odbora za obilježavanje 60. godišnjice «Bitke za ranjenike» 

7. Dr. Safet Bandžović, naučni saradnik

Naslov projekta: Iseljavanje muslimanskog slavenskog stanovništva (Bošnjaka, Goranaca, Torbeša i dr.) iz Sandžaka, Makedonije i Kosova u Tursku 1912.-1970.)

Rok: 2003.godina

U ovoj godini izvršio planirane poslove oko pripreme rukopisa za štampu. U tekst su, na osnovu dodatne arhivske građe i objavljenih izvora, unijete određene dopune, uz neophodno konsultiranje relevantne stručne literature publicirane 2002.-2003. godine, a koja se odnosi na navedenu tematiku.

Učešće na naučnim skupovima

Za učešće na naučnom skupu «Bošnjački identitet u XX stoljeću» koji je početkom oktobra 2003. organizirao BZK «Preporod» pripremio sam referat "Sintetičke nacije" u "krugu turske magije" : deterministički splet antibošnjačkih stereotipa. Zbog promjene termina održavanja ovog skupa, kao i mojih drugih, ranije preuzetih obaveza, nisam bio u prilici da učestvujem na ovom skupu, ali sam organizatoru dostavio svoj referat.

Na naučnom skupu "Bosna i Hercegovina – prije i nakon ZAVNOBiH-a" koji je u organizaciji ANUBiH održan krajem novembra 2003. učestvovao sam sa referatom Bosna i Hercegovina u koncepcijama KPJ (1941.-1945.).

Društvo za istinu o antifašističkoj narodnooslobodilačkoj borbi u Jugoslaviji (1941.-1945.) organiziralo je u Beogradu krajem novembra 2003. Okrugli sto "Antifašistički narodnooslobodilački rat u Jugoslaviji i savremenost". S obzirom na vremensku podudarnost sa skupom u Sarajevu nisam bio u prilici da učestvujem na ovom skupu, ali sam organizatoru dostavio svoj rad AVNOJ i utvrdivanje federalnog statusa Bosne i Hercegovine u jugoslavenskoj državnoj zajednici.

Objavljeni radovi

Članci

· Bosna i Hercegovina u raspravama i odlukama Drugog zasjedanja AVNOJ-a, Prilozi, br. 31, Sarajevo 2002, 179-204. 

· Ratovi i demografska deosmanizacija Balkana (1912.-1941.). Prilozi br. 32. Institut za istoriju, str. 179-229. 

· Bosanskohercegovački muhadžiri u Sandžaku, na Kosovu i u Makedoniji (1878.-1912.), Tutinski zbornik, br. 3, Tutin 2002, 127-173. 

· Bosanskohercegovački muhadžiri u Makedoniji (1878-1912), Hercegovina, br. 15-16, Mostar 2003, 95-130. 

· Iseljavanje muslimanskog stanovništva iz Kneževine Srbije u sjeveroistočnu Bosnu (1862.-1867.), Mak, br. 33, Novi Pazar 2003, 80-89. 

· Etničko-historiografski stereotipi i «sintetičke nacije», u Zbornik: Istorijska nauka o Bosni i Hercegovini u razdoblju 1990-2000, ANUBiH, Sarajevo 2003, 67-96. 

· Iseljavanje muslimanskog stanovništva iz Smederevskog sandžaka u Bosanski ejalet (1804.-1813.), Mak, br. 34-35, Novi Pazar 2003, 94-104. 

· Bošnjački muhadžiri u Makedoniji krajem XIX i tokom XX stoljeća, Almanah, br. 21-22, Podgorica 2003, 175-203. 

· Iseljavanje muslimanskog stanovništva iz Užica i Sokolske nahije u Bosanski ejalet (1804.-1862.), Stav, br. 4-5, god. II, Tuzla 2003, 44-61. 

Prikazi

· Muslimani Balkana: «Istočno pitanje» u XX. vijeku, priredio dr. Fikret Karčić, izd. Behram-begova medresa, Tuzla 2001, str. 296, u: Prilozi br. 32. Institut za istoriju, str.386-395 

· Olivera Milosavljević, U tradiciji nacionalizma: ili stereotipi srpskih intelektualaca XX veka o «nama» i «drugima», Helsinški odbor za ljudska prava u Srbiji, Beograd 2002, str. 339. U: Prilozi br. 32. Institut za istoriju, str. 385-405. 

· Miša Gleni, Balkan 1804-1999: Nacionalizam, rat i velike sile, I-II, izd. Radio B-92, Beograd 2001, - Prilozi, br. 31, Sarajevo 2002, 212-219. 

· Stevan Pavlović, Istorija Balkana, izd. «Clio», Beograd 2001, - Prilozi, br. 31, Sarajevo 2002, 227-232. 

· Milivoje Maksić, U raskoraku sa svetom, izd. Helsinški odbor za ljudska prava u Srbiji, Beograd 2001, - Prilozi, br. 31, Sarajevo 2002, 244-247. 

· Milan Šahović, Hronika međunarodne izolacije, izd. Helsinški odbor za ljudska prava u Srbiji, Beograd 2000, - Mak, br. 33, Novi Pazar 2003, 101-103. 

· Božidar Jezernik, Zemlja u kojoj je sve naopako: Prilozi za etnologiju Balkana, izd. «Bemust», Sarajevo 2000, - Beharistan, br. 9, Sarajevo zima 2003, 230-235. 

· Istorija Osmanskog carstva, priredio Rober Mantran, prevela sa francuskog Ema Miljković-Bojanić, izd. "Clio", Beograd 2002, - Beharistan, br. 10-11, Sarajevo proljeće-ljeto 2003, 222-236. 

· Nihad Halilbegović, Mama, moram im glavu dati… : stradanje vojnika-regruta u bivšoj JNA i njihovo spašavanje, izd. Halkomex, Sarajevo 2002, - Korak, izd. Udruženje građana za zaštitu tekovina borbe za BiH, br. 3, Sarajevo jul-septembar 2003, 69-71. 

8. Mr. Seka Brkljača, istraživač – saradnik

Naslov projekta: Privreda i društvo u bosansko-hercegovačkim gradovima međuratnog perioda 1918.-1941. godine

Rok: 1997.-2003.godina

Zbog kompleksnosti teme i obilja arhivske građe projekat nije završen u predviđenom roku. U ovoj godini završena su sva istraživanja koja su bila moguća u Sarajevu i koja su omogućila rekonstrukciju i analizu pojedinih problema koji proizilaze iz strukture projekta hronološki do tridesetih godina dvadesetog vijeka. Postoji niz problema oko praćenja procesa i njihovog završavanja 1941. godine jer u nedostatku statistike za 1941 godinu istraživanja su u cijelosti ovisna o arhivskoj građi. Rad je i inače skoro potpuno zasnovan na primarnoj arhivskoj građi koja je otvorila probleme kao i puteve za njihovo rješavanje, a da se, na početku, tome niko u tolikoj mjeri nije nadao.Svaki zaključak koji se nametao, zahtijeva daleko više angažmana i vremena nego što se očekivalo. To se, prije svega, odnosi i na definiranje osnovnog pojma teze, grada, gradske organizacije, politički faktori i njihovi uticaji u razvoju bh gradova u zadatom periodu i td.

U Arhivu BiH pregledani su slijedeći fondovi i zbirke:

· fondove: Veliku župan Sarajevske oblasti, Oblasna skupština Sarajevske oblasti, Oblasni odbor Sarajevske oblasti, Komesar OOSO, i dio Kraljevska banska uprava Drinske banovine. 

· štampu: Narodno Jedinstvo, Pravda, Novi Glasnik, (sva objavljena godišta), Jugoslovenski LLoyd, 1928., 

· publikacije dokumentarnog karaktera: Savremena opština-savremena općina, 1925-1935., almanasi, adresari, spomenice i td., 

Na rukopisu projekta urađeno je slijedeće:

· Napravljena rekonstrukcija i analiza pojedinih tema iz I, II i III glave: 

· Organizacija bosanskohercegovačkih gradova u sistemu lokalnih samouprava 1918-1941., 

· Funkcije bosanskohercegovačkih gradova 

· Porezi 

· Odnosi grada i sela 

· Socijalna struktura bosanskohercegovačkih gradova 1918-1941. 

Objavljeni tekstovi:

· Historiografska literatura o Bosni i Hercegovini o Drugom svjetskom ratu objavljen a u posljednjih dvadesetak godina. U: Naučni skup Historiografija u Bosni i Hercegovini od 1990. do 2003. godine. Sarajevo 2003, str.49-85 

· Jusuf Mujkić, Zavidovići kroz historiju; Društveno-ekonomski i kulturni razvoj područja zavidovićke općine od polovine XV do kraja XX vijeka, I tom od 1463 do 1941. godine, Zavidovići, 1999., str. 520, u: Prilozi, 31, Sarajevo, 2002, str. 234-236. 

· Ahmet Džubo, Zapisi za pamčenje, Sarajevo 2002 (Prilozi, br. 32, Institut za istoriju, str. 417-419) 

· Stručna literatura: Udžbenik historije za V razred osnovne škole, Sarajevo publishing Sarajevo 2003, i Historijska čitanka za V razred osnovne škole, Sarajevo publishing, Sarajevo 2003 

Ostale aktivnosti:

naučni skup:

· Bosna i Hercegovina prije i poslije ZAVNOBiH-a, Sarajevo, 23-24. XI-2003., ANUBIH ( referat pod naslovom; Politika prema opštinama, opštine prema politici u Kraljevini SHS- u štampi) 

okrugli sto:

· «Razgovor historičara bivše Jugoslavije o Bosni i Hercegovini u historijskoj nauci», maj 2003., Banjaluka, (diskusija)., «Historiografija o Bosni i Hercegovini», oktobar 2003., Mostar ( referat pod naslovom; «Bosna i Hercegovina u Drugom svjetskom ratu u historiografskim radovima zadnjih dvadesetak godina»- u štampi) 

· «Konceptualizacija bosanskohercegovačke historije», Braunschweig-Njemačka, 29.IX-2.X-2003, referat pod naslovom:» Konceptualizam u nastavi historije u Bosni i Hercegovini i njegova primjena u novim udžbenicima nastave historije za osnovnu školu i gimnaziju». 

promocije:

· kao promotor časopisa; Prilozi Instituta za istoriju, 31, Sarajevo 2002., 

· knjige prof. dr Ive Goldštajna, Hrvatska povijest , Zagreb 2003. 

9. Mr. Muhidin Pelesić, istraživač – saradnik

Naslov projekta: Bliski istok u jugoslovenskoj vanjskoj politici (1930.-1948.)

Rok: 1998.-2003.godina

Rad na temi zahtijevao je određene zahvate na, ranije završenom, tekstu doktorske disertacije Bliski istok u jugoslavenskoj politici 1930-1948. godine. Naime, radilo se o novim činjenicama koje je, svakako, trebalo inkorporirati u spomenuti tekst i, u vezi sa ovim poslom, uravnotežiti ili izmijeniti određene dionice disertacije. Cijeli ovaj posao od istraživanja do svrstavanja novih saznanja u odnosne dijelove teksta, kao i pisanja novih poglavlja, uzelo je više vremena nego što se očekivao. U vezi sa rečenim, ovako dopunjen i izmijenjen rukopis saradnik će uskoro predati mentoru, prof. dr. Ibrahimu Karabegoviću.

Objavljeni tekstovi:

· Prilog istraživanjima propagande i kulturne politike Nezavisne Države Hrvatske u Bosni i Hercegovini u Drugom svjetskom ratu. U: Prilozi, br. 32, Institut za istoriju, str. 231-247. 

10. Sonja Mišković, stručni saradnik

Naslov projekta: Srpsko građanstvo u BiH 1918.-1941. godine.

Rok: 1998.-2003.godina.

Rad je prihvaćen od strane mentora prof. Đorđa Stankovića i odobreno je njegovo umnožavanje, uz izvjesne dopune i izmjene koje treba prethodno izvršiti.

Rad je prijavljen Naučno-nastavnom veću Filozofskog fakulteta u Beogradu

Za posljednji ispit – "Istorija Jugoslavije" izradila pregled literature (70 strana), koji je obavezni, pripremni dio ispita.

Objavljeni radovi:

· Đorđe Stanković, Studenti i univerzitet 1914-1954., Ogledi iz društvene istorije, Centar za savremenu istoriju Jugoistočne Evrope – Beograd, Beograd, 2000., str. 271. U: Prilozi, br. 32, Institut za istoriju, str. 382-385. 

· Božidar Madžar, Prosvjeta, Srpsko prosvjetno i kulturno društvo 1902-1949., Akademija nauka i umjetnosti Repubike Srpske, Monografije, knj. II, Odjeljenje društvenih nauka, knj. V, Banja Luka, Srpsko Sarajevo, 2001., str. 335. U: Prilozi, br. 32, Institut za istoriju, str. 378-381. 

ostale aktivnosti:

· u organizaciji Ekumenskog instituta iz Minstera, učestvovala u radu četvrte 

· konfencije "Die Kirchen in ehemelighen Yugoslavien", održane u Műnsteru od 1-3. novembra 2003. godine. 

· u maju 2003. učestvovala u radu prvog sastanka - dijaloga bosanskohercegovačkih istoričara u Banjoj Luci 

· kao profesor latinskog jezika, angažovana u Općoj realnoj gimnaziji Katoličkog školskog centra sa šest časova sedmično. 

· angažovana kao sekretar Centra za proučavanje historije Međunarodnog foruma Bosna. 

PERIOD SOCIJALISTIČKE JUGOSLAVIJE

11.  Dr. Budimir Miličić, naučni savjetnik

Naslov projekta: Agrarne reforme i kolonizacija u Bosni i Hercegovini 1945.-1956.godine

Rok: 1997.-2002. godina

Zbog obilja arhivske građe saradnik nije projekat završio u predviđenom roku.

I Izvršenje plana

Napisao I verziju II dijela teme Agrarni odnosi u Bosni i Hercegovini 1945-1956. godini

to slijedeća poglavlja:

· 1. Obnova seoskih naselja i infrastrukture u poljoprivredi Bosne i Hercegovine 1945-1953. godine 

· 2. Pravno uređenje begluč3. kih odnosa u Bosni i Hercegovini poslije Drugog svjetskog rata 

· 4. Pravno uređenje pitanja kmetskih selišta u Bosni i Hercegovini poslije Drugog svjetskog rata 

· 5. Uzurpacije državnog i komunalnog zemljišta u Bosni i Hercegovini 1945-1956. godine 

· 6. Eksproprijacija individualnog zemljišta i zemljišta vjerskih organizacija za državne potrebe u Bosni i Hercegovini po odredbama Osnovnog zakona o eksproprijaciji iz 1947. godine 

· 7. nacionalizacija privatnog nepokretnog imetka u oblasti poljoprivrede Bosne i Hercegovine 1945-1956. godine 

· 8. Državni poljoprivredni sektor u Bosni i Hercegovini 1945-1956. godine 

Saradnik nije uspio, kako je programom bilo predviđeno, tekstualno obraditi poglavlje Opšte zemljoradničko zadrugarstvo u Bosni i Hercegovini 1945-1956. godine. Navedeno poglavlje nije obrađeno iz razloga što je godišnji plana saradnika bio prenapregnut i što su u zimskom periodu krajnje nepovoljni uslovi za rad u kancelariji zbog neadekvatnog regulisanja pitanja zagrijavanja poslovnih prostorija Instituta. Takođe su otežani uslovi za rad saradnikovom stanu.

II Izvršena arhivska istraživanja iz Programa rada

U toku izvještajne godine saradnik je radi istraživanja arhivske građe boravio 5 (pet) radnih dana u Arhivu Hercegovine – Mostar. Za to vrijeme pregledane se 24 kutije iz 9 arhivskih fondova i napravljeni ispisi iz relevantnih dokumenata koji se odnose na pitanje agrarne reforme i kolonizacije u Hercegovini 1945-1948. godine i pitanje kolektivizacije sela u Hercegovini. Pregledani su slijedeći arhivski fondovi:

· Oblasni narodni odbor Mostar 1945-1951, kutija 7, pov. i str. pov. spisi 

· Hercegovački okružni narodni odbor 1945-1950, kutija 7, str. pov., pov. i opšti spisi 

· Sreski zadružni savez Nevesinje 1946-1950, kutija 4, opšti spisi i pristupne izjave domaćinstava za učlanjenje u SRZ-e 

· Seljačke radne zadruge Sreskog narodnog odbora Nevesinje 1945-1952, kutija 1, pristupne izjave domaćinstava za učlanjenje u SRZ-e 

· 11. SRZ-a «9. maj» Domišljeno i SRZ-a «Buduć12. nost» Postoljani, SNO Nevesinje, 1949-1952, kutija 1, opšti spisi i pristupne izjave domaćinstava za učlanjenje u SRZ-e 

· SRZ-e u SNO Mostar i SNO Ljubuški 1949-1953, kutija 1, radne knjižice 

· SRZ-e u SNO Stolac 1949-1953, kutija 1, opšti spisi i pristupne izjave domaćinstava za učlanjenje u SRZ-e 

· MNO Brštanica, SNO Čapljina, godina 1949, kutija 1, pov. spisi i platne liste 

· SRZ-a «Sloboda» u Čapljini 1948-1949, kutija 1, zapisnici 

Potrebno je istaći da je u Arhivu Hercegovine – Mostar tokom rata 1992-1995. godine uništen najveći dio arhivske građe i cijelih arhivskih fondova značajnih za obradu teme Agrarni odnosi u Bosni i Hercegovini 1945-1956. godine.

Ostala planirana istraživanja u Arhivu Srednje Bosne – Travnik, Regionalnom arhivu Doboj i Arhivu Bosanska krajina – Banja Luka nisu izvršena iz razloga što za tu svrhu Institut nije uspio obezbijediti neophodna finansijska sredstva.

III Naučno angažovanje saradnika izvan Programa rada za 2003. godinu

Izvan plana rada saradnik je u toku 2003. godine bio angažovan na sljedećim poslovima:

Učestvovao na skupu Dijalog istoričara Bosne i Hercegovine, Srbije i Crne Gore i Hrvatske, održanom 17. i 18. maja 2003. godine u Banjoj Luci. Uzeo učešća u diskusiji.

Na skupu Dijalog istoričara Bosne i Hercegovine i Hrvatske, održanom 25. i 26. oktobra 2003. godine u Mostaru, saradnik je podnio saopštenje pod naslovom Istoriografska proučenost tematike argarni odnosi u Bosni i Hercegovini 1945-1956. godine. Saopšetenje je obima nepunih 7 kucanih stranica normalnog proreda, koje je primljeno za štampanje zajedno sa ostalim materijalom sa skupa.

Napisao recenziju o rukopisu Mr Esada Kurtovića, Bibliografija objavljenih izvora i literature o srednjovjekovnoj Bosni i Hercegovini (1978-2000), obima 388 stranica gusto kucanog teksata sa 5.092 osnovne bibliografske jedinice na 20 jezika. Mr Esad Kurtovićje asistent Filozofskog fakulteta u Sarajevu (Odsjek za istoriju). Recenzija je obima 13 kucanih stranica teksta normalnog proreda.

Napisao recenziju o magistarskom radu Izeta Šabotića, Seljačke radne zadruge u Tuzlanskoj oblasti od 1945. do 1953. godine, obima 235 kucanih stranica teksta normalnog proreda.

U svojstvu slušaoca prisustvovao Naučnom skupu «60 godina od osnivanja ZAVNOBiH-a» i promociji više naučnih i stručnih djela.

U radu Naučnog vijeća Instituta za istoriju u Sarajevu, kao član uzeo aktivnog učešća.

Objavljeni radovi

· Istoriografska proučenost tematike – Agrarni odnosi u Bosni i Hercegovini 1945-1956. Godine. U: Naučni skup Historiografija u Bosni i Hercegovini od 1990. do 2003. godine. Sarajevo 2003, str.43-45 

12. Mr. Vera Katz, istraživač - saradnik

Naslov projekta: Društveni i ekonomski razvoj Bosne i Hercegovine u tranziciji 1945.-1953.

Rok: 1998.-2003.godina

Zbog obimne arhivske građe projekat nije završen u predviđenom roku, te se moli produženje roka za završetak rukopisa.

1. Na završetku projekta obavljeni slijedeći poslovi:

Dio rukopisa predat mentoru prof.dr. Iljasu Hadžibegoviću na čitanje:

· UVOD ( 1-4) 

· MJESTO I ULOGA BOSNE I HERCEGOVINE U NOVOJ JUGOSLAVIJI 

· Geopolitički položaj, prirodni resursi i historijsko nasljeđe 

· Demografska slika bosanskohercegovačkog društva ( 5-40 ) 

· Napisani dijelovi teksta koji će biti predati mentoru prema dogovoru kada pročita prvi dio: 

· PARTIJSKA DRŽAVA KAO POLITIČKA SUŠTINA DRUŠTVENOG I 

· EKONOMSKOG RAZVOJA 

· Nova revolucionarna vlast i njena politička uloga 

· Uspostavljanje i struktura narodne vlasti 

· Uloga masovnih organizacija u obnovi ekonomskog života i izgradnji političkog sustava ( 41-82) 

Ostali dijelovi doktorske disertacije nisu finalizirani gotovim tekstom, te za njihovo pisanje molim prolongiranje roka od četiri mjeseca u 2004. godini.

Sudjelovanje na skupovima:

Sudjelovala na dva skupa susreta historičara u Banjoj Luci i Mostaru. Za brošuru o posljednjem susretu u Mostaru napisala kratak pregled historiografije o Bosni i Hercegovini poslije Drugog svjetskog rata.

Objavljeni tekstovi:

· Historiografija u Bosni i Hercegovini o vremenu poslije Drugog svjetskog rata. U: Naučni skup Historiografija u Bosni i Hercegovini od 1990. do 2003. godine. Sarajevo 2003, str. 33-42 

· Prikaz spomenice: Hereditas rervum Croaticarvum ad honorem Mirko Valentić u: Prilozi br. 32, Institut za istoriju, str. 333-341. 

· Prikaz časopisa: Godišnjak Pilar. Prinosi za proučavanje života i djela dra Ive Pilara ( Svezak drugi ). U: Prilozi, br. 32. Institut za istoriju, str.420-422. 

Obavljala poslove Sekretara redakcije časopisa Prilozi Instituta za istoriju u Sarajevu.

13. Mr. Senija Milišić, istraživač - saradnik

Naslov projekta: Institucionalizacija nauke i kulture u Bosni i Hercegovini (1945.-1958.)

Rok: 1997.-2003.godina

Rukopis završen i u formi doktorske disertacije 12.12.2003. predat na Protokol Filozofskog fakulteta u Sarajevu.

Objavljeni radovi:

Članci:

· Problem istraživanja nauke u Bosni i Hercegovini poslije 1945. godine, u: ANU BiH, Posebna izdanja, knjiga CXX, Odjeljenje društvenih nauka, knjiga 36, 175.-178. 

· Istoriografska literatura o Bosni i Hercegovini koja se odnosi na socijalistički period (1945-1992). Naučni skup Historiografija u Bosni i Hercegovini od 1990. do 2003. godine. Sarajevo 2003, str.87-97. 

Prikazi:

· Ibrahim Kemura: Značaj i uloga "Narodne uzdanice" u društvenom životu Bošnjaka 1923-1945. U: Prilozi, br. 32, Institut za istoriju, str. 374-377 

· Zdravko Dizdar: Četnički zločini u Bosni i Hercegovini 1941-1945. U: Prilozi, br. 32, Institut za istoriju, str. 409-412 

· F. William Engdahl, Stoljeće rata:Anglo-američka naftna politika i novi svjetski poredak, u: Prilozi, br. 32, Institut za istoriju, str. 412- 417. 

Učešće na naučnim skupovima:

· -17. i 18. maja 2003. učestvovala na trijalogu istoričara u Banja Luci. 

· -od 24. do 26. oktobra 2003. učestvovala na dijalogu istoričara u Mostaru. Za štampu predala referat obima 11. strana. 

· -6. i 7. X na skupu Preporoda sa referatom Stradanje Bošnjaka i predala tekst za štampu, 9. strana. 

· -23. i 24. XI na skupu u ANU BiH sa referatom Razvoj prosvjete, nauke i kulture u Bosni i Hercegovini 1943.-2003., tekst predala za štampu, 12. strana. 

· -U junu bila jedan od promotora knjige Ibrahima Kemure, Značaj i uloga «Narodne uzdanice» u društvenom životu Bošnjaka (1923.-1945.), Sarajevo, 2002., 300. 

14. Gina Zorabdić, bibliotekar – dokumentator

· Tokom 2003. bibliotečki fond uvećan za 400 naslova knjiga i 75 novih časopisa 

· Obavljeno koričenja starih knjiga i časopisa (ukupno 75 naslova) 

· Redovan rad na izdavanju i prihvatanju literature i časopisa korisnicima: saradnici Instituta, studenti, gimnazijalci i ostali; 

· Saradnja sa srodnim bibliotekama i institucijama; 

· Međubiblioteč10.) ka razmjena vlastitih izdanja. 

SEKRETARIJAT INSTITUTA

Sekretarijat Instituta je na realizaciji planiranih zadataka radio sa 5 izvršilaca. Planirani poslovi su u cjelosti izvršeni, kao i niz drugih naknadno dogovorenih ili nepredviđenih.

U okviru sekretarijata je i računovodstvo koje je izvršavalo finansijski i analitički dio poslova te ostvarivalo stalni kontakt sa kantonalnim Ministarstvima.

I svi pravni, upravni i administrativni poslovi u 2003.godini su uredno i blagovremeno izvršeni. I dalje je bio aktuelan problem smještaja Instituta u poslovnom prostoru koji koristi, a za koji se vodi sudski spor o vlasništvu. Administrativni poslovi, poslovi protokola, poslovi obezbjeđenja poslovnog prostora, higijenskog i tehničkog održavanja prostora, te kurirski poslovi obavljeni su uredno i blagovremeno, u skladu sa zahtjevima redovnog poslovanja Instituta.

DIREKTOR

Dr. Husnija Kamberović

